
Yesu nan tun ɳijinjii aatuln pam.  ɳijinjii aatuln ngbaan nan 
ye limɔkl ke ni mɔk timi ke Yesu sil ye Uwumbɔr aajapɔɔn. 
Yesu aajan aajinjiir aatuln nan ye lichamoln aajiɳal ponni la. 
Libɔmukr nan sil ni ma chee.  Baanan ki kpa ndaahn bi tii 
binib bi dan jiɳal ngbaan ponni.



Yesu aana, mary nan buen le ki ti tuk ujapɔɔn
libɔmukr li dan na le ki tuk Yesu aadidiliib ke
Yesu yaa bui bi pu na kan, bi ɳa kina.



“Lu nnyin gbiihn ɳibuu ɳimina ɳee” 
Yesu nan tuk waadidiliib waadidiliib
nan ki gir baahr ke, “nnyin na aa?”  
Hmmm, nnyin le Yesu nan ban.



Yesu nan tuk waadidiliib
ponni uba ke u kab libuul
saakpeln liba ponni
aanyin ki cha unii u 
bi lik jiɳal ngbaan pu
na nyu lik.  Waanan
nyun na le u kan ke
nnyin kpaln ndaan
na le u bui ke
ndamomoan basɔ.



Ni nan gar waadidiliib pam. 
Yesu cha nnyin kpaln ndaahn. 
Uwumbɔr baanja le ga ɳmaa 
tun lijinjiir lee aabonni.



Yesu nan ki tun lijinjiir aatun ɳiken mu.  
Kijook kiba daal, le u ni waadidiliid
buen Piita do.  Piita aachool upii nan 
bun fiiba aaween pam.



Yesu nan meeh upii ngbaan aaɳaal.  Libuul
ngbaan ni le u pɔɔk chain.  Upii ngbaan
aanan fii na le u nyuɳ Yesu ni waadidiliib.



Naanan ɳa kina 
na, le kitiɳ ngbaan 
aanib mɔmɔk 
kuun ni ki nan si 
Yesu aadiik 
aamɔb.  Bibum 
nan dan-bijoom, 
bitafakpaab, 
bibirb, biwɔb. 
Haali binib bi nan 
kpa tikpaawanbir 
na mɔmɔk nan 
kuuni Yesu chee. 
U nan ɳmaa ter 
bimɔmɔk aa?



Yesu aasil ye Uwumbɔr aabo na, u nan ɳmaa ter bimɔmɔk. 
Binib bi mɔk nan dan u chee na nan kan liweendool.  Binib 
bi nan fuur kitiɳ ki nyiir tijaangbal pu na nan kan ɳitaa ki 
gur ɳma chuun, san ki ga ɳmaa yuk paacham.



Biken mu nan dan ki
kpa tijɔɳ ni kikɔɳ.



Yesu nan teb bi 
ki ɳa bi chain.



Bijab ni bipiib bi 
nan kpa tiyayaal 
na mɔmɔk nan 
dan Yesu chee. 
U nan teen nyan 
ti mɔmɔk biponni 
ki ɳa bi chain. 
Le binib aapobil 
nan fih na ni bi 
kaa nan kpa 
mpopiin kan 
mpopiin, 
nsuidoon ni 
mgbasoon.



Kinipaak ngbaan aapɔwɔb, bijab binaa biba nan bi lik baa 
ga ɳa pu ki ter bijɔ ukaa pɔɔ na aan u fuuni Yesu chee. 
Ninana poa pam tii bi le baanan ɳmen.  Bi ga ɳa kinyee?



Ni nan poa ke bi di bijɔ ubun wee pii
Yesu aabi ninchee na. Aama bi nan 
ɳa linimaln ki ɳmaa ban kan
mpaan nyani baayada ni naadii
u bi kpa na pu ki di bijɔ
fuu Yesu chee.



Yesu nan kan ke 
jɔtiib binaa na nan 
kpa yada ni naadii. 
Le u tuk uja u bun na 
ke, “m di saataani 
mɔmɔk chapinn si 
din aataak kee.  Yoor 
saawandokaan ki fii 
chuun aatapu.” 
Libuul ngbaan ni le 
uja ngbaan fii sil 
kipoak ki kan 
mpoan.  Yesu nan teb 
waaween tii u a.



Naanan yoor n-yoonn le Yesu ni waadidiliib
koo buɳɔb ni. Libuln saakpeln nan 
daah ki ɳa kinyinkpeɳ ki cha buɳɔb
gur yenni ki bi ke bu aaban bu
muin nnyinni na le njawaan
chuu Yesu aadidiliib le bi 
firn u ngeehn pu. “Ndindaan
nyan timi ki gaa timi lii”.  
Waadidiliib aamɔboln.  
“Ti kpo aa!”



Le Yesu teen kinyinkpeɳ ngbaan pu, “sil ni ma chee ki
ɳa suun,” libuul ngbaan ni le ni ɳa waa len pu na. Ni 
nan ki gar waadidiliib saakpen le bi baahr tɔb ke, “ baa 
aaja boln le na?”  Haali libuln ni ɳimoa kei
waalen pu na la.  Bi nan gaakii ke
Yesu sil ye Uwumbɔr aabo.  
Bapu, waatun lijinjiir
aatun ɳi na sil mɔk
waapak.  Waadidiliib
aanan nyi ki na, aama
ɳitun pam le nan laa
buen nin bi Yesu ga tun
n-yoonn mu u bi tun
ute aatuln dulnyaa
wee ni na.



Yesu Aajinjiir Aatun

Tibor tinyani Uwumbɔr aamoboln ni, 
Uwumbɔr aagbaɳ ki bi yin Baabur na

ti bi nin ponni

Mtiu 8-9     Mak 1-2, 4 
Luke 4, 8    Jɔhn 2

“Uwumbɔr aaliin i koo i ti ponni na jooni nwiihn la.
Ilahn aagbaɳ ɳiyil nkob ni kipiik ni liba, nyakr

nkob ni moniko ni kipiik.”  Ilahn 119:130



Ndoon



Baabur aagbaɳ kee bi tuk timi timaawumbɔr aaye
lijinjiir aawumbɔr puna aan kinaan mi ni sin ke ti bee u ki li nyi u na.

Uwumbɔr nyi ke ti tun taani pam, taani u bi yin ke tituwambir na.
Ntafadaan mu si tii tituwambir na le ye nkun, aama, Uwumbɔr aageehn

saakpiin pu le u tun ni ujapɔnbaal Yesu ke u nankpo ndɔpuinkoo pu ki gaa
timi aafalaa lii aan kinyan timi tituwambir ponni.  Nimina aapɔwɔb le Yesu

fikr nkun ni ki jon paacham ki buen ute aanaan ni. Kina puna, aaya gaa Yesu
ki kii ki yaa ban chapinn u chee kan, u ga chapinn si saataani mɔmɔk dulnyaa

wee ni le ki ga kooni aachee ki li bi aaponni le aamu ga li bi u chee ki ti
saa n-yoonn mu kaakpa ndoon na.

Aaya sil gaakii ke tibɔr tee ye mbamon kan cha ti mee limeel lee tii Uwumbɔr:
Ndindaan Yesu, m gaakii ke aa sil ye Uwumbɔr u kpaln unibɔn aabo ki kpo tii

timaatuwambir pam na aan kifikr nkun ni ki gur ye unipoan din aataak na.
Gnaahni kikooni maabinbin ponni aan ki chaa pinn mi maataani mɔmɔk aan
nimina gma cha m kan mbibinpoan ni limonfarpoan li ga cha m ni sin na li bi 

tɔb chee ki ti saa n-yonn mu kaakpa ndoon na daabadaal na. Ter mi ki
chaa m gmaa dii saamoboln aaan ki li bi ke saabo na. Amii. 

Kaln Uwumbɔr aagbaɳ ki cha aani Uwumbɔr gbaa tabor idaamɔmɔk! 
Jɔhn 3:16

